
29 სექტემბერი
მსვლელობა-პერფორმანსი დაიწყება დიმიტრი ყიფიანის მოედნიდან 

11საათზე. მოედნის გარშემო პერიფერიაზე მოეწყობა ხელნაკეთი ნივთებისა 
და მეწარმეების გამოფენა-გაყიდვა. პარალელურად, გაიმართება ღია 
პირველობები ჭადრაკში, ნარდში, მაგიდის ჩოგბურთში.

 ბავშვების გართობაზე იზრუნებენ ნიღბების თეატრის მსახიობები და 
ანიმატორები.

  18 საათზე გაიმართება ოფიციალური დაჯილდოება. დაჯილდოვდებიან 
წარმატებული სპორტსმენები, მწვრთნელები, ასპროცენტიანი გრანტის მქონე 
სტუდენტები, დასახელდებიან ხაშურის საპატიო მოქალაქეები.

 გალა-კონცერტი დაიწყება 18:30 საათზე, რომელშიც მონაწილეობას მიიღებს 
სიმღერისა და ცეკვის სახელმწიფო აკადემიური ანსამბლი „აფხაზეთი“. 
20:30 საათზე მაყურებლის წინაშე წარსდგება „ღამის შოუს“ ბენდი გიორგი 
გაბუნიასთან და ჯიმი აბესაძესთან ერთად.

ხაშურის მუნიციპალიტეტის მერია გილოცავთ ყველას და გიწვევთ ამ 
დღესასწაულზე!. ერთად ვიზეიმოთ  ხაშურქალაქობა!

ახალი სასწავლო წლის დაწყება მიულოცეს
ხაშურის მუნიციპალიტეტის მერმა თენგიზ ჩიტიაშვილმა და მერის 

მოადგილე ზვიად გოგუაძემ პედაგოგებს, მოსწავლეებსა და მათ მშობლებს, 
ახალი სასწავლო წლის დაწყება ხაშურის ილია ჭავჭავაძის სახელობის 
N3 და დიმიტრი ყიფიანის სახელობის, ქვიშხეთის საჯარო სკოლებიდან 
მიულოცეს. 

„ ვულოცავ ამ და ჩვენი მუნიციპალიტეტის ყველა სკოლას ახალ სასწავლო 
წელს, განსაკუთრებით, ვულოცავ პირველკლასელებს, წარმატების და 
წინსვლის წელი ყოფილიყოს“-აღნიშნა თენგიზ ჩიტიაშვილმა სიტყვით 
გამოსვლისას და დამსწრეთ, ის სიახლეები გააცნო, რაც სკოლების 
მიმართულებითაა დაგეგმილი და მნიშვნელოვნად გააუმჯობესებს 
სასკოლო ინფრასტრუქტურას.

ახალი სასწავლო წლის დაწყების მილოცვებს შეუერთდნენ, მესამე საჯარო 
სკოლის დირექტორი თამარ გაგლოშვილი და ქვიშხეთის საჯარო სკოლის 
დირექტორი ანა ტაბატაძე.

ღონისძიების ბოლოს, მუნიციპალიტეტის პირველმა პირებმა, 
პირველკლასელები საკლასო ოთახებამდე მიაცილეს და კიდევ ერთხელ 
წარმატება უსურვეს.

ხცისში, გზის მოასფალტების პროექტი 
მიმდინარეობს

„ამ ეტაპზე ხორციელდება ტერიტორიის მოსწორების სამუშაოები, რის 
შემდეგაც დაიგება ასფალტის საფარი და ზედა უბნის წყარომდე მოეწყობა 
გზა.“ აღნიშნა სამუშაოების დათვალიერებისას ხაშურის მუნიციპალიტეტის 
მერმა თენგიზ ჩიტიაშვილმა.

მერთან ერთად, ადგილზე იმყოფებოდნენ მერის პირველი მოადგილე 
ზვიად ქურდაძე და ინფრასტრუქტურის სამსახურის უფროსი გიორგი 
პაპიაშვილი, მათი განმარტებით, პროექტი, სოფლის მხარდაჭერის 
პროგრამის ფარგლებში ხორციელდება და მისი ღირებულება 41 999 ლარს 
შეადგენს.

ხაშურში, ყაზბეგის ქუჩის მონაკვეთზე, მოასფალტების 
სამუშაოები მიმდინარეობს

„ წყალმომარაგებისა და წყალარინების მასშტაბური პროექტის პარალელურად, 
შემსრულებელი კომპანიის მიერ, მიმდინარეობს დაზიანებული საფარის მოწესრიგების 
დროებითი სამუშაოები. თუმცა, ჩვენ, თავიდანვე განვაცხადეთ, რომ იმ ქუჩებზე, სადაც 
პროექტი დასრულდებოდა, ეტაპობრივად დავაგებდით ასფალტს და ამ ეტაპზე, სწორედ, 
ყაზბეგის ქუჩაზე მიმდინარეობს ეს სამუშაოები. პროექტი ხორციელდება დადიანის ქუჩაზეც. 
რაც შეეხება სხვა ქუჩებს,სამუშაოების დასაგეგმად, ხდება მათი პროექტირება. “- აღნიშნა 
სამუშაოების დათვალიერებისას ხაშურის მუნიციპალიტეტის მერმა თენგიზ ჩიტიაშვილმა.

მერთან ერთად, ადგილზე იმყოფებოდნენ მერის პირველი მოადგილე ზვიად ქურდაძე 
და ინფრასტრუქტურის სამსახურის უფროსი გიორგი პაპიაშვილი, მათი განმარტებით, 
ყაზბეგის ქუჩის მონაკვეთის მოასფალტების სამუშაოები, რეგიონებში განსახორციელებელი 
პროექტების ფონდისა და ადგილობრივი ბიუჯეტის თანადაფინანსებით ხორციელდება. 
პროექტის ღირებულება კი, 244 000-ს ლარს ითვლის.

ხაშურის  სამუზეუმო  გაერთიანების   2024  
წლის  6 თვის ანგარიში

      ხაშურის მუნიციპალიტეტის სამუზეუმო  გაერთიანებაში წარმოდგენილია სამი მუზეუმი: 
ხაშურის მხარეთმცოდნეობის მუზეუმი, ქვიშხეთის დიმიტრი ყიფიანის სახლ-მუზეუმი და სურამის 
ლესია უკრაინკას მუზეუმი.

      გაერთიანება მუშაობს წესდების საფუძველზე, რომელიც დამტკიცებულია ხაშურის 
მუნიციპალიტეტის მერის მიერ 2018 წლის 30 აპრილს.      
წესდების თანახმად, გაერთიანების მიზანია ეროვნული საგანძურის დაცვა, სამუზეუმო ექსპონატების 
მოძიება-შეძენა, კვლევა, შენახვა, დაცვა, მეცნიერული შესწავლა, პოპულარიზაცია. აგრეთვე, 
სხვადასხვა კულტურული და შემოქმედებითი პროგრამების დანერგვა და განხორციელება. 
 გაერთიანებასთან მოქმედებს სამეცნიერო საბჭო, საფონდო-შემსყიდველი კომისია. 
ეწევა საგამომცემლო საქმიანობას, გამოსცემს კრებულს ,,ხაშურის მუზეუმის მოამბე“, სამეცნიერო 
კონფერენციების მასალებს, ბროშურებს, გზამკვლევებს, ერთდროულ გაზეთს, რითაც 
პოპულარიზაციას უწევს მუნიციპალიტეტის წარსულს და კულტურულ მემკვიდრეობას.  
  საანგარიშო 2024   წლის 6 თვეში,  ხაშურის   სამუზეუმო  გაერთიანებამ საწესდებო 
მოთხოვნების გათვალისწინებით სამუზეუმო საქმიანობის თითქმის  ყველა მიმართულებით 
განახორციელა სამუშაოები. ეს ეხება საფონდო, საგამოფენო-საგანმანათლებლო, სამეცნიერო-
კვლევისა თუ სხვა  საქმიანობას და ა. შ. 

2024 წლის ბიუჯეტი  სამუზეუმო გაერთიანების  შეადგენს  281868.00 ლარს (შრომის 
ანაზღაურება-208115,00 ლარი, საქ. და მომსახურება-73753,00 ლარი).    
ხარჯები ასეთია  2024 წლის  1 ივლისის მდგომარეობით      
1. შრომის ანაზღაურება-106641,00 ლარი;       
 2. საქ.მომსახურება-30160,00 ლარი;       
 3. არაფინანსური აქტივები-7838,00 ლარი;

          სულ ხარჯი-144639,00 ლარი       
      წლის დასაწყისში საკუთარი შემოსავლების ნაშთი შეადგენდა-1251,00,00 
ლარს, მუზეუმის დათვალიერებიდან შემოსავალი -743,00ლარი, საქ. და მომსახურების მუხლიდან 
გაიხარჯა 125,00 ლარი, ნაშთი  2024 წლის 1 ივლისის მდგომარეობით შედგენს 1869,00 ლარს. 
  2024 წლის 1 ივლისის   მდგომარეობით სამუზეუმო გაერთიანებაში დაცული იყო 
107581 - მდე ექსპონატი. ვიზიტორების რაოდენობა შეადგენდა 2247 კაცს. მათთვის ჩატარებული 
იქნა 100 - ზე მეტი ექსკურსია. დამთვალიერებელთა ძირითად  ნაწილს მოსწავლე-ახალგაზრდობა 
შეადგენდა. 

ინფრასტრუქტურის თვალსაზრისით, მოწესრიგებულია ქვიშხეთის დიმიტრი ყიფიანის 
სახლ-მუზეუმი, თუმცა პრობლემები კვლავ რჩება, შესაძლებლობის ფარგლებში მოეწყობილია  
ექსპოზიცია.         
მიმდინარეობს სურამის ლესია უკრაინკას მუზეუმის რეაბილიტაცია.   

სერიოზულ სარეაბილიტაციო სამუშაოებს საჭიროებს ხაშურის მხარეთმცოდნეობის მუზეუმი, 
რაშიც დიდი დახმარება უნდა გაგვიწიოს მუნიციპალიტეტის მერიამ. ბოლო პერიოდში, 
მერიისა და პირადად მერის თ. ჩიტიაშვილის ინიციატივით, ამ მიმართულებით გადაიდგა ნაბიჯები, 
რაც  გვინერგავს იმედს, რომ  ხაშურსაც ექნება კარგი მუზეუმი. გვაქვს ერთი წინადადება,იქნებ, იქნებ 
მოხერხდეს არა ნაწილნაწილ, არამედ, ერთდროულად მოხდეს შენობის რეაბილიტაცია.   სამივე 
მუზეუმი ექსპოზიციის მხრივ საჭიროებს განსაკუთრებულ ყურადღებას.    
    ხაშურის მხარეთმცოდნეობის მუზეუმმა  საანგარიშო 2024  წლის 6 თვეში მნიშვნელოვანი 
სამუშაოები განხორციელდა საფონდო საქმიანობის მიმართულებით(მ.ლობჟანიძე). ასევე 
მნიშვნელოვანი მიღწევებია დამთვალიერებელზე ორიენტირებული პროგრამების სამსახურის 
საქმიანობაში(დ. ხაჩიძე).  საინტერესო შედეგი გვაქვს სამეცნიერო-კვლევითი მუშაობის 
თვალსაზრისით(მ. მთვარელიძე).      

საფონდო მუშაობა.  
ფონდების მთავარი მცველი მზია ლობჟანიძე:  ორგანიზაცია გავუწიეთ ახალი საგანმანათლებლო 

პროგრამისთვის თანამშრომლების(საფონდო და საგამოფენო სამსახურები) მომზადებას(იანვარი- 
თებერვალი); გავაკეთე ახალი საგანმანათლებლო პროგრამის: „მე ვკითხულობ ძველ 
ხელნაწერებს“  პრეზენტაცია გამოფენის გახსნაზე (15. 02. 2024.);  მოვამზადეთ საექსკურსიო 
ტექსტი საგანმანათლებლო პროგრამისთვის: „მე ვკითხულობ ძველ ხელნაწერებს“, ხაშურის 
მხარეთმცოდნეობის მუზეუმში დაცული ხელნაწერებისა და ხაშურის რეგიონის მატერიალური 
კულტურის ძეგლებზე დატანილი ეპიგრაფიკული ძეგლების მიხედვით(40 გვერდი), (იანვარი);  
ვიმუშავეთ საგანმანათლებლო პროგრამის მიმართულებით, ჩავატარეთ სამუზეუმო გაკვეთილები 
მუზეუმში საგანმანათლებლო პროგრამაში-„მე ვკითხულობ ძველ  ხელნაწერებს“- მონაწილეობის 
მისაღებად მოსული მოსწავლეების, მასწავლებლების  და მშობლებისათვის(თებერვალი-
ივნისი); ვუხელმძღვანელე საგანმანათლებლო პროგრამის-„მე ვკითხულობ ძველ ხელნაწერებს“ 
მიმდინარეობას და შემაჯამებელ ღონისძიებას(თებერვალი-ივნისი);   
  მოვამზადეთ საგაზეთო სტატია: „სურამელ მეციხოვნეზე გაცემული სიგელი მეფე ერეკლე 
II-ის ხელრთვით“. 2024 წლის 2 თებერვალი;  მონაწილეობა მივიღეთ ქ. გორში, სახელმწიფო 
უნივერსიტეტის მიერ ორგანიზებულ კონფერენციაში, რომელიც მიძღვნილი იყო დავით 
აღმაშენებლისადმი, თემით: „ხაშურის მხარეთმცოდნეობის მუზეუმში დაცული ავგაროზები“; 09. 
02. 2024. მასალები შევაგროვეთ, დავამუშავეთ, დავაკაბადონეთ და გამოსაცემად მოვამზადეთ 
წიგნი:„მიხეილ მურვანიშვილი“(304 გვ,), (იანვარი-ივნისი);  მასალები შევაგროვეთ, დავამუშავე, 
დავაკაბადონეთ და გამოსაცემად მოვამზადე წიგნი: „ბატონებო, მწყალობლებო“(38 გვ.), (მარტი-
აპრილი); გიდობა (ქართულად, ინგლისურად, რუსულად) გავუწიეთ მუზეუმში შემოსულ 
უცხოელ ვიზიტორებს(9 ექსკურსია)(წლის პირველ ნახევარში);  ვითანამშრომლეთ „ქართულ-
იტალიურ არქეოლოგიურ პროექტთან“, რომელთა წარმომადგენლებიც ახდენენ სოფ. ნაცარგორის 
მრავალფენიანი გორა-ნამოსახლარის არქეოლოგიური მასალის მომზადებას გამოსაცემად (მაისი, 
ივნისი);    ვითანამშრომლეთ იტალიის ქ. ვენეციის კა-ფოსკარის უნივერსიტეტის დოქტორანტ 
ადელინა ვოუტრინთან მის მიერ ხაშურის მხარეთმცოდნეობის მუზეუმში ჩატარებული სამუშაოების 
განმავლობაში(სოფ. ნაცარგორის მრავალფენიანი ნამოსახლარის არქეოზოოლოგიური მასალის 
დიგიტალიზაცია საბოლოო პუბლიკაციისთვის), (ივნისი); 

ვითანამშრომლეთ საქართველოს ხალხური რეწვის ასოციასთან (ა. შანშიაშვილი) მათ მიერ 
ხაშურის მხარეთმცოდნეობის მუზეუმში ჩატარებული ტრენინგის განმავლობაში (მაისი);  

მოვამზადეთ ქვიშხეთის დიმიტრი ყიფიანის მუზეუმის საგამოფენო ეტიკეტების ქართულ-
ინგლისური ვერსია (20 გვერდი), აპრილი-მაისი;   

  ვუხელმძღვანელეთ სტატისტიკის ფორმების(2023 წ.) შედგენა-შევსებას ხაშურის ს ა მ უ ზ ე უ მ ო 
გაერთიანებაში შემავალი მუზეუმებისთვის და გადავგზავნე საქართველოს სტატისტიკის ეროვნულ 
სამსახურში(აპრილი); სახელმწიფო სამუზეუმო საინვენტარო წიგნებში(დამხმარე ფონდი) აღვრიცხე 
სოფ.  წაღვლის „მიქელაანთ ვერხვების“ სამაროვნის შესახებ არსებული და ხაშურის არქეოლოგიური 
ექსპედიციის ხელმძღვანელის, ალ. რამიშვილის მიერ ხაშურის მხარეთმცოდნეობის მუზეუმისთვის 
გადმოცემული ფოტო-მასალა(40 სამარხის ფოტოები 150 სამარხიდან), (იანვარი-ივნისი); 
სამუზეუმო საინვენტარო წიგნებში აღრიცხვისთვის მოვამზადე აკადემიკოს ვლადიმერ ბარბაქაძის 
ოჯახიდან ხაშურის მხარეთმცოდნეობის მუზეუმისთვის გადმოცემული მასალები (მეორე ნაწილი) 
მისი პირადი არქივიდან(35 ერთეული), (ივნისი);      
 ვუხელმძღვანელეთ ხაშურის მხარეთმცოდნეობის მუზეუმიდან დიმიტრი შევარდნაძის  
ეროვნულ გალერეაში ალ. ციმაკურიძის და მისი პეიზაჟური სკოლის წარმომადგენელთა ფერწერული 
ნამუშევრების გამოფენისათვის დოკუმენტაციის მომზადებას და სხვა სპეციალური სამუშაოების 
განხორციელებას (აპრილი, მაისი,ივნისი):       
   წარვადგინეთ გამოფენები პრეზენტაციით ქვიშხეთის დიმიტრი ყიფიანის მუზეუმში    ,,ქარგვა 
საქართველოში“. ,,იარაღი-საჭურველის დამზადება საქართველოში“:

     მივლინებით ვიმყოფებოდი ქ. თბილისში, ლიტერატურის სახელმწიფო მუზეუმსა დაბორჯომის 
მხარეთმცოდნეობის მუზეუმში მიხეილ მურვანიშვილთან დაკავშირებული მასალების 
შესაგროვებლად;

    არქეოლოგიური კოლექციის მცველი ჯონდო ქიტიაშვილი:   მოგახსენებთ მიმდინარე წლის 
პირველ ნახევარში არქეოლოგიის ფონდში ჩვენს      მიერ ჩატარებული საქმიანობის შესახებ:  
მიმდინარე წლის დასაწყისიდან ვმუშაობთ მუზეუმის არქეოლოგიის ფონდში არქეოლოგიური 
მასალის მოწესრიგებაზე. მიმდინარეობს ყოფილი ხაშურის არქეოლოგიური ექსპედიციის გომის 
ბაზიდან ბოლო 3 წლის განმავლობაში გადმოტანილი არქეოლოგიური მასალის მოწესრიგება. 
პარალელურად მიმდინარეობს ხაშურის მუზეუმში დაცული შემთხვევით მოპოვებული 
არქეოლოგიური მასალის მოწესრიგება;   

     მიმდინარე წლის დასაწყისიდანვე ვმუშაობდით გამოფენაზე „წარჩინებული ქალის სამარხი 
ნაცარგორის სამაროვნიდან“, რომელიც თეორიულად უკვე მზად არის და  გამოფენის მოწყობა 
დაგეგმილია ამა წლის სექტებრის ბოლოდან;

    მოვამზადეთ სამეცნიერო ნაშრომი „ხაშურის მუზეუმში დაცული უნიკალური არტეფაქტები“, 
რომელიც დაიბეჭდა დიდი ქართველი ისტორიკოსის, რუსთველოლოგის, პავლე ინგოროყვას 

საიუბილეო კრებულში;
    მოვამზადეთ მეორე სამეცნიერო ნაშრომი სახელწოდებით: „ხაშურის მუზეუმში დაცული 

ანთროპომორფული(ქალღვთაებათა) ფიგურები“, რომელიც იბეჭდება დიდი ქართველი 
ისტორიკოსის, თედო ჟორდანიას საიუბილეო კრებულში; 

  ვმუშაობ ნაშრომზე „ ჩვენი მხარე პრეისტორიულ ხანაში(ყმაწვილთათვის საკითხავი წიგნი)“; 
მუზეუმის ჯგუფთან ერთად ვმუშაობთ კრებულზე: „ალის თემი“. ამასთან დაკავშირებით მოვამზადე 
ნაშრომი: „ისტორიული სოფელი ალი ძველი ქართული სამართლის ძეგლების,   „ხელმწიფის კარის 
გარიგებისა“ და „დასტურლამალის“ მიხედვით“;

   2024 წლის ივნის-ივლისი, არქეოლოგიის ფონდში 3 კვირის მანძილზე(17 ივნისიდან 5 ივლისის 
ჩათვლით) იმყოფებოდა ვენეციის კაფოსკარის უნივერსიტეტის დოქტორანტი,ზოოარქელოგი 
ადელინ ვოურტმანი, რომელიც მუშაობდა ნაცარგორაში 2011 – 2012 წლებში მოპოვებულ 
არქეოლოგიურ (ოსტეოლოგიურ) მასალაზე. არქეოლოგიის ფონდი გვერდში ედგა მას და უწევდა 
ყოველდღიურ დახმარებას. 

    2024 წლის 23 ივნისს არქეოლოგიის ფონდში იმყოფებოდა არქეოლოგების ჯგუფი: ვახტანგ ლიჩელი 
(ხოვლეს არქეოლოგიური ექსპედიციის ხელმძღვანელი), დარეჯან ტურიაშვილი(არქეოლოგი, 
„გრაკლიანის გორა“), ვალტერ ქუნთნერი(არქეოლოგიის დოქტორი, ინსბრუკის უნივერსიტეტი), 
ბირგიტ გრანდი(მაგისტრატურის სტუდენტი, ინსბრუკის უნივერსიტეტი), იოანა სივერი(ინსბრუკის 
უნივერსიტეტი), თამარ გიორგაძე(თსუ-ს დოქტორანტი), ლუკა გოგალაძე(თსუ-ს არქეოლოგიის 
ბაკალავრიატის სტუდენტი). არქეოლოგთა ჯგუფი დაინტერესებული იყო ხაშურის მუნიციპალიტეტის 
საციხურის გორა-ნამოსახლარის არქეოლოგიური მასალით. არქეოლოგიის ფონდმა ჯგუფს გაუწია 
შესაბამისი დახმარება.

          დოკუმენტების და ხელნაწერების კოლექციის მცველი ლენა კიკნაძე:   
 დავამუშავეთ დაწყებითი კლასების  მასწავლებლის იზოლდა ლაცაბიძის პირადი არქივი, 

აქედან დაზიანებული შვიდი წერილი სარესტავრაციოდ გადავეცი მუზეუმის რესტავრატორს თამარ 
გაჩეჩილაძეს. დავამუშავეთ და განსახილველად გადავეცით ფონდების მცველს  მზია ლობჟანიძეს, 
ძველი ნოტარიალური არქივის ნასყიდობის სიგელები (11ერთ)

  მუზეუმის რესტავრატორს  გადავეცი სარესტავრაციოდ  სამამულო ომის მონაწილეთა და 
შინმოუსვლელთა ალბომები:  ტეზრის, ტკოცის, კრისხევის, ნაცარგორის, ხცისის და ფლევის (6 ერთ). 
მოვიძიე და შევაგროვე საჭირო დოკუმენტები საგანმანათლებლო პროგრამისათვის ,,მე ვკითხულობ 
ძველ ხელნაწერებს“. მონაწილეობას ვღებულობდი მუზეუმში არსებულ საგანმანათლებლო 
პროგრამაში და სკოლის მოსწავლეებს ვეხმარებოდი ხელნაწერების წაკითხვაში.

   მე- 3 საჯარო სკოლის მოსწავლეებთან ერთად შევარჩიეთ ბიოგრაფიები, სამკუთხა ბარათები 
და ფოტოები შინმოუსვლელთა არქივებიდან. ცნობები შინმოუსვლელთა შესახებ ესაჭიროებოდათ 
სამოქალაქო განათლების და ისტორიის სასკოლო პროექტისათვის:  ,,შინმოუსვლელთა სამკუთხა 
წერილები“ (პედაგოგები სოფო ხარაზიშვილი და ფატი ზარხოზაშვილი).    
სარესტავრაციოდ გადავეცით თამარ გაჩეჩილაძეს სხვადასხვა პირადი არქივებიდან ამოღებული 
დაზიანებული წერილები (5 ერთ.)  ოლია ჩიკვაიძის არქივიდან დაზიანებული ,,ქების სიგელი“. 
 დავასრულე დამუშავება 1940-45 და 1952 წლამდე საიდუმლო მიმართვები საქაღალდეების. 
ამჟამად ვმუშაობთ საფეიქრო-საგალანტერიო ფაბრიკის  ყოფილი მთავარი ინჟინრის ნ. ნოზაძის 
მიერ შემოტანილ საოჯახო არქივზე, პარალელურად კომპიუტერში ვბეჭდავთ დუდუ ძნელაძის 
მოგონებებს.  

ფოტო-დოკუმენტების კოლექციის მცველი მაია ლომსაძე:   2024 წლის ექვსი თვის განმავლობაში  
ვიმუშავეთ, როგორც მუზეუმის საცავში არსებული ფოტოების, ასევე ახალად შემოტანილი 
ფოტო-არქივების დამუშავებაზე (ვასო ხაჩიძის მიერ შემოტანილი  ხაშურის ადგილმრეწველობის  
კომბინატის თანამშრომლების ფოტო მასალა; თათია ძინძიბაძის მიერ შემოტანილი - გიორგი 
(ჟორა) ძინძიბაძის ფოტო-არქივი; მურად მთვარელიძის შემოტანილი და სხვ.) დახმარება 
გავუწიეთ,როგორც მუზეუმის თანამშრომლებს, ისე სხვა დაინტერესებულ პირებს, ფონდსაცავში 
დაცული ფოტოების (ციფრული სახით)  ხელმისაწდომობაში.    
   ვიმუშავეთ ფოტო-ექსპონატების ციფრული ვერსიის და ფოტო-
არქივების ელექტრონული ბაზის შექმნაზე (ი. დიდებულიძის ფოტო და დოკუმენტების არქივი; 
ხაშურის რაიონის გარკვეული ეკლესია-მონასტრების ციფრული არქივი, სხვადა სხვა პიროვნებების 
ციფრული ფოტოები და სხვ.)                   

     საინტერესო და შესანიშნავი თანამშრობლობა  შედგა ქალბატონ ირინა აბესაძეს  თან, პროექტრის 
,,ალ. ციმაკურიძე და ქართული პეიზაჟური სკოლა“ ფარგლებში. გამოფენა გაიმართა თბილისში 
ცისფერ გალერეაში გაიგზავნა ჩვენ მიერ  სამუზეუმო წესების მიხედვით, შეფუთული 6 ფერწერული 
ტილო: ოთხი ერთეული ალ. ციმაკურიძის და ორი - მამალაძის.  ჩვენი მუზეუმის ახალი, დროებითი 
გამოფენისათვის, ხაშურის მხარეთმცოდნეობის მუზეუმში დაცული პეიზაჟებიდან  შევარჩიეთ 
შესაბამისი ფერწერული ტილოები და მოვამზადეთ სიები საფონდო დოკუმენტაციისათვის.

     წიგნადი  ფონდის მცველი  დავით ჩადუნელი:  მუზეუმმა 2024 წლის მარტში შეიძინა 42 ახალი 
წიგნი, მოვახდინეთ ამ წიგნების დამუშავება და შევადგინეთ ანბანური კატალოგი.  
თანამიმდევრულად დალაგდა და აიკინძა 2023 წლის გაზეთ „ხაშურის მოამბის“ 4 კომპლექტი. 
მუზეუმმა ბიბლიოთეკისათვის შეიძინა კიდევ ერთი თარო, რამაც საშუალება მოგვცა, საბოლოოდ 
დაგველაგებინა ბიბლიოთეკაში არსებული წიგნები. გაკეთდა დარჩენილი ლიტერატურის 
სისტემტიზაცია რეკლასიფიკაცია და ორნიშნა  ინდექსით დალაგდა შემდეგი განყოფილებები: 
80-ენათმეცნიერება, 82--მხატვრული ლიტერატურა  მუზეუმს თავისი არქივი და წიგნები გადმოსცა 
ცნობილმა ხაშურელმა მწერალმა და პუბლიცისტმა რევაზ  გრიგალაშვილმა. მიმდინარეობს 
აღნიშნული მასალის საფონდო დამუშავება.       
  მოვემსახურეთ 52 მკითხველს--მათზე გაიცა სხვადასხვა ლიტერატურა. ხაშურის 
სამუზეუმო გაერთიანების ტურისტულ ცენტრს გადაეცა შემდეგი ლიტერატურა:ა)  ხაშურის 
სამუზეუმო გაერთიანების გზამკვლევი--18 ცალი.   ბ)  ხაშურის რაიონი--20 
ცალი, გ)  მძივები (წაღვლის მიქელაანთ ვერხვების სამაროვანის)—20 ცალი,  დ)  ხაშურის მუზეუმის 
გამოცემები--8 წიგნი,  ე)  გურამ ყორანაშვილის--„დიმიტრი ყიფიანი“ საჩუქრად (მიღება-ჩაბარების 
აქტით) გავეცით შემდეგი წიგნები.

ა) ხაშურის სამუზეუმო გაერთიანების გზამკვლევი--9
ბ) ხაშურის რაიონი--5
გ) ეთნოგრაფის მოგონებები--10
   მონაწილეობა მივიღე მუზეუმის მიერ ჩატარებულ რესპუბლიკურ სამეცნიერო კონფერენციაში, 

წარმოვადგინე თემა  „სულხან -საბა ორბელიანი --დიპლომატი“  
 მუზეუმის მიერ ჩატარებული საგანმანათლებლო პროგრამისათვის --„ მე ვკითხულობ ძველ 

ხელნაწერებს“ გადავეცი ორი რარიტეტული ხელნაწერი, ასევე მოვამზადეთ ლექცია მუზეუმში 
დაცული ძველი ხელნაწერების შესახებ.     

ქვიშხეთის დიმიტრი ყიფიანის სახლ მუზეუმს ხელშეკრულებით გადავეცი სხვადასხვა წიგნები. 
 ვიმუშავეთ ხაშურის მუნიციპალიტეტის მერიის მიერ ჩატარებულ ინვენტარიზაციაზე.  
   ხაშურის მხარეთმცოდნეობის მუზეუმის საგამოფენო დარბაზში მოწყობილი     
გამოფენისათვის საექსპოზიციოდ გადავეცით 44 ერთეული რარიტეტული წიგნი.

          ეთნოგრაფიული კოლექციის მცველი ვერიკო გაჩეჩილაძე: სისტემატურად ვახდენდით 
ექსპონატთა შესახებ მასალების მომზადებას პასპორტიზაციისათვის, თითოეული ნივთის 
მეცნიერულად დამუშავებას და ინვენტარიზაციას. ამჟამად ინვენტარიზაცია გაუკეთდა შემდეგ 
საოჯახო ნივთებს: ქვაბებს,სამოვრებს, თასებს და სხვა (სულ 50 ერთეული). მონაწილეობა 
მივიღეთ საგანმანათლებლო პროგრამაში ,,მე ვკითხულობ ძველ ხელნაწერებს“, სადაც ერთ-
ერთი მიმართულება იყო კონკურსი კალიგრაფიაში, რასაც მე ვუძღვებოდი. მასში მონაწილეობა 
მიიღო 46 ბავშვმა, მათ შორის გამარჯვებულებიც გამოვავლინეთ. ამჟამად ექსპონატებს ვუკეთებთ 
კართოტეკის  ბარათებს. დღეისათვის ბარათები მომზადდა 100 ნივთზე. ვმუშაობთ თემაზე 
,,საწნახელი, მისი რაობა და ფუნქციები ხაშურის რაიონის რეგიონში“. მოვამზადე ეთნოგრაფიის 
საინვენტარო წიგნის ელექტრონული ვერსია (შეტანილია 98 ექსპონატი). ვაწარმოებ ინფორმაციის 
დროულ წარდგენას ახალ შენაძენებზე, კოლექციის მდგომარეობაზე.   
    რესტავრატორი თამარ გაჩეჩილაძე:  2024 წლის 6 თვის  განმავლობაში 
რესტავრაცია გაუკეთდა  წიგნებს: „ლოცვების წიგნი“(24 გვ,)   „სამღვდლო კონდაკი“(187 გვ.)  
„ლექსთა კრებული“(22 გვ.); . „ჟამნი“(215 გვ.): ალბომები: 5 ერთეული(სულ: 206 გვ.); გაზეთს: 
ა. „გამარჯვების გზა“. 1 შეკვრა-1959 წ.(153 გვ.); ბ. „გამარჯვების გზა“ 1 შეკვრა-1969 წ. (153 გვ.); 
ფოტოსურათებს (40 ერთეული); დოკუმენტური მასალას (21 ერთეული); არქეოლოგიურ- კერამიკულ 
მასალას (2 ერთეული); ფერწერის კოლექციის მცველთან, მაია ლომსაძესთან ერთად შევფუთეთ 
თბილისში, დიმიტრი შევარდნაძის ცისფერ გალერეაში გამოსაფენად გასაგზავნი ალ. ციმაკურიძის 
ფერწერული ნამუშევრები(6 ერთეული);   

ვიმყოფებოდით საქართველოს ეროვნული მუზეუმის არქეოლოგიური კვლევების ცენტრის 
სარესტავრაციო ლაბორატორიაში მივლინებით, კერამიკული არქეოლოგიური მასალის 
რესტავრაციის შესასწავლად(22. 01.-დან 26. 01.-ის ჩათვლით);    
   ვითანამშრომლეთ იტალიის ქ. ვენეციის კა-ფოსკარის უნივერსიტეტის დოქტორანტ ადელინა 
ვოუტრინთან ხაშურის მხ. მუზეუმში დაცული არქეოზოოლოგიური მასალის დიგიტალიზაციის 
განმავლობაში.    

დამთვალიერებელზე ორიენტირებული პროგრამების  სამსახური  (დოპი) მენეჯერი დალი ხაჩიძე 
:     ხაშურის  მხარეთმცოდნეობის მუზეუმის  დოპის სამსახურის  საქმიანობა საანგარიშო პერიოდში 
წარიმართა მუზეუმის საგანმანათლებლო პოტენციალის ამაღლების, საგანმანათლებლო 
მიმართულებისათვის პრიორიტეტულობის მინიჭების ნიშნით. რადგან სკოლის მოსწავლეები 
მუზეუმის აუდიტორიის  უმნიშვნელოვანი სეგმენტია, ამ ასაკობრივ ჯგუფზე გათვლილი  პროგრამები 

მუზეუმის  ერთ-ერთი ძირითადი პროდუქტი იყო.     
    ამ  მიმართულების ფარგლებში  მოვემსახურეთ გამოფენას ,,მე ვკითხულობ 
ძველ ხელნაწერებს“, რომელმაც თანმხლებ აქტივობებთან ერთად მოსწავლეთა მაღალი ინტერესი 
გამოიწვია,  მოგვცა გარკვეული დასკვნების გამოტანის შესაძლებლობა. ამის გათვალისწინებით 
წარმოვადგინეთ წინადადებები პროგრამის დახურვისადმი მიძღვნილ ღონისძიებაზე, პროგრამის 
საკონკურსო ნაწილის შედეგები სექტემბერში, ახალი სასწავლო წლის დაწყების შემდეგ  
გაცხადდება.  თანამედროვე მოთხოვნების შესაბამისად  საგანმანათლებლო მიმართულებამ ჩვენს 
მუზეუმში შეიძინა ძირითადი ფუნქცია, აღარ არის  მუზეუმის დამატებითი სეგმენტი.  
   საანგარიშო პერიოდში ასევე  ვემსახურებოდით  მუზეუმის ძირითად 
გამოფენას, დიდი ხანია, ჩვენი ექსკურსიები აღარ არის მოსაწყენი, რუტინული, ერთფეროვანი, 
დაზეპირებული ტექსტით.        
   ვცდილობთ, გავაღრმავოთ ახალგაზრდების   ცნობისმოყვარეობა და ინტერესი, 
რაც მნიშვნელოვან როლს ასრულებს მათ განვითარებასა და ჩამოყალიბებაში. იმედს გვაძლევს 
ჩვენი მუნიციპალიტეტის მხარდაჭერის სურვილი მუზეუმის მატერიალური ბაზის გაუმჯობესების 
მიმართულებით.         
     დოპის სამსახური, მუზეუმის სხვა დანაყოფებთან ერთად ვცდილობთ დროებით საგამოფენო 
პროექტები დახურვისთანავე კი არ ამთავრებდნენ სიცოცხლეს, არამედ ჰქონდეთ განგრძობითი 
ხასიათი, გამოფენის თემა გვკარნახობდეს მისი სხვა ფორმით სრულყოფას, როგორც ეს იყო 
საქართველოს  პირველი რესპუბლიკისადმი(და არა მარტო) მიძღვნილი გამოფენის შემთხვევაში, 
როდესაც, ცოტამ თუ იცოდა  საქართველოს დამოუკიდებლობის წლების ყველა მნიშვნელოვანი 
სამხედრო მოქმედების თავდადებული ოფიცრისა და პატრიოტის,  1924 წლის აჯანყების ერთ-
ერთი ფიგურანტის, ჩვენი თანამემამულის ირაკლი ცაგურიას შესახებ, გამოფენის შემდეგ დავიწყეთ 
ამ პიროვნების შესახებ მასალის მოძიება, რომელმაც ასევე მიგვიყვანა სურამში მე-19 საუკუნის 
ბოლოსა და მეოცე საუკუნის, ვიდრე 80-იან წლებამდე, ბესარიონ ცაგურიას სახელოვანი შვილების 
დრამატიზმით აღსავსე  და უაღრესად ტრაგიკული ცხოვრების შესწავლის აუცილებლობამდე. ეს 
არის პრაქტიკულად ცაგურიების ოჯახის ამბავი, საგა, ერთობ საინტერესო ისტორიით, რომელიც 
უშუალო კავშირშია დამოუკიდებლობის შემდგომ, საბჭოთა რეჟიმის მიერ იმ ადამიანების მიმართ 
განხორციელებულ  რეპრესიებთან, რომლის მსხვერპლი გახდა არა მხოლოდ ირაკლი ცაგურია, 
არამედ მთელი მისი ოჯახი. თითქმის დავასრულეთ ნაშრომი მათ შესახებ, რომელიც იხილავს 
დღის სინათლეს.         
 დავამთავრეთ და მუზეუმის საგამომცემლო სექტორს გადავეცით 1818 წლის კამერალური 
აღწერების მასალები, რომელიც საინტერესო ცნობებს შეიცავს ჩვენი მხარის შესახებ.   
  ახლა ვმუშაობთ  ცვლილებებზე, რომლებსაც შევიტანთ შემოდგომა-ზამთრის სამუზეუმო 
საგამოფენო საქმიანობაში. გავაგრძელებთ ზოგიერთ აქტივობას, დავამატებთ ახალს,  ზოგსაც 
აღვადგენთ. 

ექსკურსიამძღოლი  თამარ ტაბატაძე     2024    წლის 6  თვის  მანძილზე     ხაშურის   
მხარეთმცოდნეობის მუზეუმს სტუმრობდა 478 ვიზიტორი, 27 ექსკურსიიდან პირადად მე ჩავატარე 
20 ექსკურსია,  ასევე მოვემსახურეთ ინდივიდუალურ დამთვალიერებელს, აქტიურად ვიყავით 
ჩართული გამოფენის მოწყობის პროცესში, მივიღეთ მონაწილელობა სასკოლო საგანამათლებლო 
პროგრამაში ,,მე ვკითხულობ ძველ ხელნაწერებს. გავეცანი  საექსკურსიო ტექსტს ყველანაირად 
ვცდილობდი, საინტერესოდ გადამეცა ინფორმაცია საგამოფენო დარბაზში, გამოფენილი 
ხელნაწერების შესახებ, რომელმაც, მართლაც, დიდი ინტერესი გამოიწვია, ვესწრებოდი და 
ვმონაწილეობდი მუზეუმში დაგეგმილ  ყველა ღონისძიებაში.     
  ლესია უკრაინკას მუზეუმის მენეჯერი  ლია სადრაძე:   მიმდინარეობს  შენობის    
სარეაბილიტაციო სამუშაოები                                                                                                                                                        
        ვიზიტორებს     ვხვდებით    ლესია   უკრაინკას     სახელობის   სკვერში     და ვაწვდით   ინფორმაციას    
მისი ცხოვრებისა   მოღვაწეობის   შესახებ.   ინტერესი  დიდია   იმ  პერიოდზე, როცა ის 
საქართველოში ცხოვრობდა.                    

  ხშირად  გვსტუმრობს    უკრაინის   საელჩოს,    უკრაინული  დიასპორის   წარმომადგენლები   
საქართველოში,   ინტერესდებიან      მშენებლობის    პროცესით  და დიდ მადლიერებას გამოხატავენ.  
6 თვის განმავლობაში მივიღეთ  84  ვიზიტორი, 3 ექსკურსია,     უკრაინიდან,     კერძოდ,     პოლტავის   
ოლქიდან.                                                                                                                              

          24        თებერვალს      ბათუმში     გაიმართა  წიგნების  ,,ჩემი     უკრაინა“-ს       პრეზენტაცია  სადაც 
მივიღეთ მონაწილეობა.   25   თებერვალი    ლესია   უკრაინკას    დაბადებიდან   153 წლისთავთან 
დაკავშირებით  უკრაინაში ქ.ზვიაგელში გაიმართა ონლაინ კონფერენცია   რომელშიც, მეც 
ვმონაწილეობდი.

          25   თებერვალი       ლესია   უკრაინკას     მუზეუმი     მოინახულა      ხაშურის  რაიონის   
ხელმძღვანელობამ   და აღინიშნა     პოეტის    153  წლის იუბილე.                                                                10    მარტი       
მუზეუმი      მოინახულა        CKU   მსოფლიოში     უკრაინელთა   კონგრესის   პრეზიდენტმა      იუჟინ   
ჩოლიმ კანადიდან.  მადლიერება გამოხატა  ქართველი ხალხის მიმართ   და    იმედი    გამოთქვა,  
რომ    ურაინული დიასპორა კანადაში თავის წვლილს შეიტანს    მუზეუმის   განვითარებაში.

         გვაქვს   ურთერთობა    კიევის   ტარას  შევჩენკოს   უნივერსიტეტის  პროფესორთან    ქალ  
.ოლენა   შკოლნასთან,    პოლტავის    უნივერსიტეტის   რექტორთან   ქალ.     მარინა   გრინოვასთან,     
მირგოროდში    დავით გურამიშვილის მუზეუმის დირექტორთან   ნატალია   შაპავალოვასთან. 
რომლებიც   რეგულარულად   გვიგზავნიან  ახალ   გამოცემულ     წიგნებს    ლესია უკრაინკას    შესახებ  
და ეთნოგრაფიულ   ნივთებს, რომლითაც  ვამდიდრებთ სამუზეუმო ფონდს.                                                                                                                 
  20 ივნისი       მუზეუმს   სტუმრობდა      რამაზ  ზარქუა      მეუღლესთან ერთად     ქართული  
დიასპორის   ხელმძღვანელი       პოლტავის   ოლქში. 

 ვმუშობთ     მუზეუმის ექსპოზიციის   განახლებაზე.   მოვიძიეთ   ოთახის  საყოფაცხოვრებო   
ინვენტარი,    რომელიც   შეესადაგება    იმ ეპოქას    როცა ლესია   უკრაინკა     ცხოვრობდა   
სურამში. ინვენტარი  საჭიროებს    რესტავრაციას.  ვმუშაობთ   ლესია   უკრაინკას     
ბიბლიოგრაფიაზე. ვიძიებთ   2015  წლიდან    დღემდე    გამოცემულ  ლესია  უკრაინკას  თხზულებებს 
და ლესია უკრაინკასადმი  მიძღვნილ   წიგნებს და გაზეთებს.   ბიბლიოგრაფიის თარგმანზე    
უკრაინულ  ენაზე    მუშაობს     ნინო  სალაღაია.    

    ვმუშაობთ     სამეცნიერო   ნაშრომზე   1.  ,,სურამის ლესია  უკრაინკას   მუზეუმი“   (ლია სადრაძე),  
2. ნინო სალაღაია  ,,სურამის  საზოგადოება XX საუკუნის 10-იან  წლებში,“         

 ქვიშხეთის დიმიტრი ყიფიანის სახლ-მუზეუმი. საანგარიშო პერიოდში მუზეუმი 
დაათვალიერა 700 კაცმა.  ფასიანი მომსახურება გაეწია 19 ჯგუფს, სულ დამთვალიერებლებიდან 
შემოსულმა თანხამ 6 თვეში 425 (ოთხას ოცდა ხუთი)ლარი შეადგინა.

        აღნიშნულ პერიოდში გარკვეული სამუშაოებია ჩატარებული სამუზეუმო საქმიანობის თითქმის 
ყველა სფეროში. განსაკუთრებული ყურადღება ექცეოდა საფონდო საქმიანობას, სტაციონალური 
გამოფენის თანდათანობით განახლებას და ახალი ექსპონატების მოძიებას.

გასული ექვსი თვე  დატვირთული იყო დიმიტრი ყიფიანის სახლ- მუზეუმისათვის. მუზეუმის 
საგამოფენო სივრცეში მოეწყო არაერთი საინტერესო ღონისძიება 01.03.2024. დიმიტრი ყიფიანის 
სახლ-მუზეუმში ინტეგრირებული, გერმანულ-ქართული გაკვეთილი ჩაატარეს, ქვიშხეთის საჯარო 
სკოლის პედაგოგებმა( მარეხი შავიძე, იამზე მურმანიშვილი) მე-6 კლასის მოსწავლეებთან. 
გაკვეთილის თემა-ფიროსმანის ნახატებში გაცოცხლებული ქართული სუფრა-ჩვენი ქვეყნის 
სავიზიტო ბარათი. 

6 მარტი - დიმიტრი ყიფიანის სახლ-მუზეუმის საგამოფენო სივრცეში გაიხსნა ფერწერული 
ტილოების და ქართული ნაქარგობების გამოფენა-გაყიდვა.   

 29 მარტი -  მუზეუმში საქმიანი ვიზიტით იმყოფებოდნენ, ხაშურის ტურისტული ცენტრის 
თანამშრომლები.           

   ვიზიტის მთავარი თემა- ურთიერთთანამშრომლობის შეთანხმება, ქვიშხეთის ტურისტული 
პოტენციალის პოპულარიზაციის ხელშეწყობა.    

 2 აპრილი -  ქვიშხეთში, დიმიტრი ყიფიანის სახლ-მუზეუმს ეწვივნენ იაპონელი ენათმეცნიერი, 
მთარგმნელი და ქართველოლოგი იასუჰირო კოჯიმა, ასევე მუსიკოსი, ჟურნალისტი და კულტურული 
ღონისძიების ორგანიზატორი ნაზი სარჯველაძე. ხაშურის №8 საჯარო სკოლის მოსწავლეების 
ჩართულობით, მოეწყო იაპონური კუთხე. თეატრალური სტუდია „აკვარიუმის“ მიერ წარმოდგენილი 
იყო მცირე სპექტაკლი, ვაჟა-ფშაველას „სტუმარ-მასპინძელი“.   

  3 აპრილი - საგანმანათლებლო პროგრამის ფარგლებში დიმიტრი ყიფიანის სახლ-მუზეუმს 
ქვიშხეთის საჯარო სკოლის მე-9 კლასის მოსწავლეები სტუმრობდნენ. ქართული ენისა და 
ლიტერატურის პედაგოგმა - იამზე მურმანიშვილმა ჩაატარა ღია გაკვეთილი. თემა - აკაკი წერეთლის 
„განთიადი“.          
23 აპრილი - საქართველოს საპატრიარქოს წმინდა დიმიტრი ყიფიანის სახელობის კერძო სკოლა-
პანსიონის მე-4 კლასის მოსწავლეებმა სახლ-მუზეუმის ეზოში მარადმწვანე ხეები დარგეს.  

26 აპრილი -გაიმართა დიდი ქართველი მამულიშვილის საქართველოს ეროვნულ 
განმათავისუფლებელი მოძრაობის მედროშის წმინდა დიმიტრი ყიფიანისადმი მიძღვნილი 
სახალხო დღესასწაული „ყიფიანობა“   

 ქართულ ისტორიულ მეცნიერებასა და ხაშურის მუნიციპალიტეტის განვითარებაში შეტანილი 

წვლილისათვის დიმიტრი ყიფიანის სახელობის მედლით დაჯილდოვდნენ, ისტორიისა და 
პოლიტიკის მეცნიერებათა დოქტორი, პროფესორი, ვაჟა შუბითიძე და პოლიტიკის მეცნიერებათა 
დოქტორი, პროფესორი, სერგო ვარდოსანიძე.     

  26 აპრილი -  მუზეუმის საგამოფენო სივრცეში გაიხსნა მხატვარ, ლევან ყიფიანის  პერსონალური 
გამოფენა.           
 21-24 მაისი -    მშვიდობის კორპუსის მოხალისეები სტუმრად დიმიტრი     ყიფიანის    სახლ-
მუზეუმში.   

1 ივნისი- საგანმანათლებლო პროგრამის ფარგლებში „ხელოვნება, როგორც გამოხატვის 
საშუალება“ დიმიტრი ყიფიანის სახლ-მუზეუმს ხაშურის №6 საჯარო სკოლის მე-10 კლასის 
მოსწავლეები სტუმრობდნენ. პედაგოგი - მაია ხაჩიძე.    2 ივნისი 
- საგანმანათლებლო პროგრამის ფარგლებში  მუზეუმის სტუმრები იყვნენ სურამის №2 საჯარო 
სკოლის წიგნის კლუბის წევრები. მუზეუმის ღია სივრცეში ჩატარდა გაკვეთილი. მოსწავლეებმა 
ისაუბრეს წიგნის უპირატესობაზე და წიგნის როლზე ადამიანის ცხოვრებაში.   
  7 ივნისი - მუზეუმის საგამოფენო სივრცეში გაიხსნა თვითნასწავლი ხელოვანის,    ბონდო 
ჩადუნელის პერსონალური გამოფენა „ტრადიციული საბრძოლო იარაღები“.   
14 ივნისი - საქმიანი ვიზიტით დიმიტრი ყიფიანის სახლ-მუზეუმს საქართველოს პარლამენტის 
ეროვნული ბიბლიოთეკის გენერალური დირექტორი, კონსტანტინე გამსახურდია, ასევე ეროვნული 
ბიბლიოთეკის მოადგილე, მირიან ხოსიტაშვილი და საბიბლიოთეკო რესურსების დეპარტამენტის 
დირექტორი, ლევან თაქთაქიშვილი ესტუმრა. შეხვედრა  ეხებოდა მუზეუმის ტერიტორიაზე 
არსებული ავარიული შენობის რეაბილიტაციას და შემდგომ, დიმიტრი ყიფიანის სახელობის 
ბიბლიოთეკის განთავსებას. 

15 ივნისი - ქვიშხეთის კულტურის სახლთან არსებული სამხატვრო ჯგუფის პედაგოგმა გვანცა 
გოგნაძემ სასწავლო წლის ბოლო გაკვეთილი მუზეუმის საგამოფენო სივრცეში ჩაატარა. ბავშვებმა 
მოისმინეს მცირე ლექცია ტრადიციული საბრძოლო იარაღების შესახებ.  ამავე თემას ეხმიანებოდა 
მათი შესრულებული ნამუშევრები.    

 მუდმივი პროცესია საექსპოზიციო ოთახებში და ზოგადად, სამუზეუმო სივრცეში განლაგებული 
ნივთების მოვლა-დაცვა-აღწერა.  მუზეუმის ფონდის ექსპონატების რაოდენობა შეადგენს  სულ 
-1,403, აქედან  ფერწერა -16, გრაფიკა - 2, სკულპტურა - 4, ყოფისა და ეთნოგრაფიის მასალები-154, 
ფოტომასალა /დაგეროტიპები/ ნეგატივები/  პოზიტივები - 426, დოკუმენტური მასალა - 163, 
სამეცნიერო-დამხმარე მასალა - 58, მემორიალური ნივთები- 10. 

 2024 წლიდან ივნისის თვემდე დიმიტრი ყიფიანის სახლ-მუზეუმის ფონდს ცხრა         
ერთეული ახალი ნივთი შეემატა.ვაწარმოებთ შემოსული ნივთების აღწერას და საინვენტარო  
წიგნში გატარებას.ვმუშაობთ საინვენტარო წიგნის ციფრულ ვერსიაზე.ხაშურის სამუზეუმო 
გაერთიანების ფონდების მთავარ მცველთან ერთად ვიმუშავეთ დიმიტრი ყიფიანის სახლ-
მუზეუმის მუდმივ საგამოფენო სივრცეში წარმოდგენილი ფოტო და დოკუმენტური მასალის 
ორენოვან(ქართულ-ინგლისურ) წარწერებზე. ვატარებ ექსკურსიებს. აქტიურად ვარ ჩართული 
დიმიტრი ყიფიანის სახლ-მუზეუმის საგამოფენო სივრცეში დროებითი გამოფენების მოწყობაში. 
   საგამოფენო და საექსკურსიო მუშაობის მაჩვენებელი გასული ექვსი 
თვის მანძილზე ასეთია:     საგანმანათლებლო პროგრამის ფარგლებში ჩატარდა -5 გაკვეთილი. 
გამოფენა-3, დამთვალიერებელთა რაოდენობა სულ- 700  ფასიანი საექსკურსიო მომსახურეობა 
გაეწია-19 ჯგუფს. 2024 წლის 6 თვის მანძილზე შემოსული თანხის რაოდენობა შეადგენს 425 ლარს  
ტურისტული საინფორმაციო ცენტრის ხელმძღვანელი სალომე ჭავჭავაძე:     2024.01.24  არაერთ 
ტურისტს გაეწია დახმარება, ვაწვდიდით ინფორმაციას რეგიონის შესახებ. 

           30.04.2024.საინფორმაციო შეხვედრა მოზარდებთან ხაშურის ტურისტული საუნფირმაციო 
ცენტრის სივრცეში.სკოლის  მოსწავლეებთან შეხვედრამ ძალიან საინტერესოდ ჩაიარა ერთად 
დავგეგმეთ აქტიური ღონისძიებები შემდეგისთვის შეხვედრის თემა იყო, ზოგადი წარმოდგენა 
ტურიზმის შესახებ და მისი სახეობები: კულტურული ტურიზმი,ეკო-ტურიზმი,სათავგადასავლო 
ტურიზმი პილიგრიმული ტურიზმი,აგრო ტურიზმი, გასტრონომიული ტურიზმი ექსტრემალური 
(რაფტინგი, დაივინგი, სქაისერფინგი, სქაიდაივინგი, ტორნადოზე ნადირობა, კოსმოტურიზმი, 
ზორბით დაშვება და სხვა.) ტურიზმი.        
     10-12/05.2024 /ხაშურის ტურისტულმა საინფორმაციო ცენტრმა მონაწილეობა მიიღო ტურიზმისა 
და სასტუმრო აღჭურვილობის რიგით მე-15 საერთაშორისო გამოფენაში/ღონისძიებაში აქტიური 
ჩართულობისთვის შიდა ქართლის მონაწილეებს მადლობის სერთიფიკატები გადაეცა.

16.05.2024. ხაშურის ტურისტული საინფორმაციო ცენტრიდან ეწვივნენ დიმიტრი ყიფიანის 
სახელობის სახლ-მუზემს .გაიცნეს მუზეუმის თანამშრომლები და ესაუბრნენ სამომავლო 
გეგმებსა და პროექტებზე.          
  სამეცნიერო-კვლევითი მუშაობა და გამოცემები. გაერთიანებაში სამეცნიერო-კვლევითი 
საქმიანობა ისეთ პრიორიტეტებს მოიცავს, რაც უშუალოდ უკავშირდება მუნიციპალიტეტს. ეს 
პრიორიტეტებია: მუზეუმში დაცული ექსპონატების მეცნიერული  შესწავლა და პოპულარიზაცია; 
ნარკვევების, მეცნიერული გამოკვლევებისა და მონოგრაფიების მომზადება მუნიციპალიტეტის 
წარსულის (ისტორია, ლიტერატურა, საზოგადოებრივი და კულტურული ცხოვრება) შესახებ; 
გაერთიანების მუზეუმების შესახებ საცნობარო ბიბლიოგრაფიული მასალების მომზადება; 
სამეცნიერო კონფერენციების ორგანიზება; სამეცნიერო კრებულების მომზადება და გამოცემა; 
სამეცნიერო ექსპედიციების მომზადება; დასაბეჭდად მომზადებული ნაშრომების მეცნიერულად 
გამართვა და სხვა.        
  მომზადებულია   სერიის - ,,ისტორიული საგვარეულოები  ხაშურის  მუნიციპალიტეტში’’,  
მე-5   წიგნი ,,მურვანიშვილები“  ამ სერიით გამოსაცემად  მზადდება  კრებული  ,,აბაშიძეები“.     
  მზად  არის  გამოსაცემად   2023  წლის  დეკემბერში  გამართული  რესპუბლიკური  კონფერენციების    
მასალები.      

     გაერთიანების მმართველის თ. ლაცაბიძის მიერ გამოსაცემად მომზადებულია    ,,ხაშური’’  
,,სურამი“ და ,,ულუმბო“ და სხვა. საანგარიშო პერიოდში მომზადდა ნაშრომი ,,1924 წელი ხაშურში“ და 
,,ქართველთა შორის წერა-კითხვის გამავრცელებელი საზოგადოება ხაშურის მუნიციპალიტეტში’’.  
მიმდინარეობდა მუშაობა დიმიტრი ყიფიანის ბიობიბლიოგრაფიაზე; ხაშურის მუნიციპალიტეტის 
ყოველღიურ მატიანე  (1866-1921 წლები) მომზადებაზე; გამოცემების მენეჯერ მ. ხაჩიძე  მუშაობდა  
ნაშრომზე  ,,ქართველი  მწერლები  ხაშურის  მუნიციპალიტეტში (XIX – XXI ს.ს)’’. 

მუზეუმში გამოსაცემად გამზადებულ წიგნებს გაუკეთდა რედაქტირება.   
   დოპის  მენეჯერ  დ.  ხაჩიძეს     დამთავრებული    აქვს   სერიის - ,,მასალები 
ხაშურის მუნიციპალიტეტის მოსახლეობის ისტორიისათვის“ - მეორე წიგნი ,,1818  წლის 
კამერალური  აღწერა,“  რომლის  გამოცემასაც  ვაპირებთ.  ამ სერიით გამოსულია თ, ლაცაბიძის 
მიერ მომზადებული წიგნი, რომელშიც შესულია 1886 წლის საოჯახო აღწერის მასალები (IV წიგნი). 
მის მიერ  მომზადებულია აგრეთვე 1873  წლის  კამერალური  აღწერის  მასალები (III (2) წიგნი). 
მზადდება ამავე წიგნის 1 -ელი ნაწილი. 

 ივ.  მთვარელიძის მიერ  მომზადებულია ალბომები, რომელიც გამოიცა და დიდ მოწონებას 
იმსახურებს.           
     ფონდების მთავარ  მცველმა  მზია ლობჟანიძემ გამოსაცემად მოამზადა კრებული ,,მიხეილ 
მურვანიშვილი“ ლესია უკრაინკას მუზეუმის თანამშრომლები ამზადებენ ლესია უკრაინკას 
ბიბლიოგრაფიას.          
 საანგარიშო პერიოდში მუშაობა გვიხდებოდა სცსსა. ამოღებულია   მუნიციპალიტეტის შესახებ 
მასალები  საანგარიშო  პერიოდში  გაერთიანების  თანამშრომლები    (თ. ლაცაბიძე, მ.ლობჟანიძე,    
მ. ხაჩიძე,  დ.  ჩადუნელი  და  სხვები)   სისტემატურად  თანამშრომლობდნენ  ადგილობრივ  
პრესაში   და  გამოცემებში.        
     უნდა   აღინიშნოს,   რომ კაპიტალურ  რემონტს  საჭიროებს  მხარეთმცოდნეობის  
მუზეუმის შენობა.  ამის  გამო  არის,  რომ  მუზეუმში  არ  გვაქვს  სტაციონალური    გამოფენა,  რაც  
მნიშვნელოვნად  აისახება   მუზეუმის  მუშაობაზე.  გამოვთქვამთ  რწმენას,  რომ  მუნიციპალიტეტის  
ხელმძღვანელობა   გულთან  მიიტანს შექმნილ  მდგომარეობას    და  დაინტერესდება  სამუზეუმო  
საქმიანობის  შემდგომი  გაუმჯობესებით.   ეს  მით  უფრო  აუცილებელია,  რომ  გვაქვს  დიმიტრი 
ყიფიანის  რეაბილიტირებული  მუზეუმი. მალე  მწყობრში  ჩადგება  ლესია-უკრაინკას  მუზეუმი.   
ჯერი   ხაშურის  მხარეთმცოდნეობის  მუზეუმზეც  უნდა  მიდგეს.    
   არის პრობლემებიც, ეს განსაკუთრებით ეხება თანამშრომელთა ხელფასებს, ისიც 
უნდა შევნიშნოთ, რომ  მუზეუმის თანამშრომლები გაგებით ეკიდებიან ხელფასების საკითხს 
(მოგახსენებთ,რომ სამარცხვინო ხელფასები აქვთ) და თვლიან, ისიც ზედმეტია, რადგან 
წლებია მუზეუმის ,,თანამშრომლები არიან და ერთგულებით და სიყვარულით ეწევიან თავიანთ 
დაკისრებულ მოვალეობას,თუმცა ჯერ ვერ დაიმსახურეს და არ გადაუწყვეტიათ, მათთვის  ხელფასი 
მოემატებიათ“.

  ყველაზე  მთავარი  და  აქტუალურ პრობლემად რჩება   დიმიტრი   ყიფიანის  კარ-მიდამოს  
გამთლიანება. დღემდე არ წყდება საკითხი ისე, როგორც დიმიტრი ყიფიანის სახლს ეკადრება. 
აუცილებელია, აქ შეიქმნას ერთიანი სამუზეუმო სივრცე. არ შეიძლება, შენობა იყოს კარ-მიდამოს 
გარეშე.

                                       თ.   ლაცაბიძე,
 ხაშურის  მუნიციპალიტეტის        სამუზეუმო  გაერთიანების  მმართველი 

ლაცაბიძეების კალო - ადგ., ნაკალოვარი      
 ლაცაბიძეების მიწები - ადგ., სახნავი      
  ლომინას ვენახი - ადგ; ვენახი. 1795 წლის 20 ივლისს სურამელი 
ბინია ყაზარაშვილის მიერ გიორგი აბაშიძისათვის მიყიდული ტუკაძისეული 
ვენახის მეორე გვერდი გრძელდებოდა ,,ლომინას ვენახის მიდგმამდი”.  
ლომიძეების კალო - ადგ., ნაკალოვარი.      
ლომიძეების მიწები - ადგ., სახნავი.       
მაცხონაშვილების მიწა - ადგ., სახნავი.      
მჭედლიძეების მიწები - ადგ., სახნავი.     
.ნანაური - ადგ; სახნავი. XVIII ს - ის პირველი ნახევრის საბუთის თანახმად 
,,მათიასაშვილმა მამასახლიმა ბეჟამა... ტუკაძესა ივანასა და მამუკასა...“ 
მიჰყიდა ,,ალალი ნასყიდი მიწა ნანაურში“. 

.ნაქოხრები - ადგ; ტყე დასავლეთით.      
ოთიაშვილისეული ვენახი  - ადგ; შიო წვერიანიშვილმა 1792 წლის 25 
თებერვალს მიჰყიდა ნიკოლოზ აბაშიძეს: ,,...ნასყიდობის წიგნი და სიგელი 
დაგიწერეთ და მოგეცით ჩვენ, 
წვერიანიშვილმა შიომ, ძმამა ჩემა 
გოგიამა, შვილმა ჩემა სვიმონამა, 
შვილმა და მომავალმა სახლისა 
ჩემისამა, თქვენ, ბატონს აბაშიძე 
ნიკოლოზს, შვილთა თქვენთა სვიმონს, 
გიორგის და იოვანეს, შვილიშვილთა 
თქვენთა ლევანს, დიმიტრი და ნიკოლოზ, შვილთა და მომავალთა სახლისა 
თქვენისათა. მაჟამად ოდეს დაგვეჭირა და მოგყიდეთ ჩვენგანაც სიგელით 
ნასყიდი ჩემს ბიძაშვილებისაგან წილში ნარგები ოთიაშვილისეული ვენახი და 
ვენახის თავზე მიწა გვერეხაშვილისეული. თავს არახჩიაშვილისეულ 
მიწამდე, ბოლოს ჩემის განაყოფის  ვენახის მიდგმამდინ, იქით გვერდი 
ზაზულაური მიწის მიდგმამდი, აქეთ გვერდი  ბებიაშვილი სვიმონას და 
არახჩიაშვილის გზამდინ“.   

ოროკოები - ადგ., სახნავი.        
 პეტრე გვერეხაშვილის მიწა - ადგ; იხ. ფერაული მიწა.  
პოლტიკოს წყარო - ადგ; წყარო ჩრდილოეთით. ,,ტყემლების ზემოთაა“.  
 სამხარაძეების კალო - ადგ., ნაკალოვარი.     
სამხარაძეების მიწები - ადგ., სახნავი.      
სარდიონის მიწები - ადგ., სახნავი.  

სატიურის მიწა - ადგ; სახნავი, სათესი. XVIII ს - ის პირველი ნახევრის 
საბუთის თანახმად ,,მათიასაშვილმა მამასახლიმა ბეჟამა... ტუკაძესა ივანასა 
და მამუკასა...“ მიჰყიდა ,,ალალი ნასყიდი მიწა ნანაურში“, რომლის ერთ-ერთ 
საზღვრად სახელდება ,,სატიურის მიწის მიდგმამდი“.    
 სახემწიფო ხოდაბუნის თავი - ადგილი; იხ. ბაიაშვილის პატას ნაქონი 
მიწა სერი - ადგ; საძოვარი დასავლეთით. ,,ადრე იხვნებოდა. აქ არის 
აღმოჩენილი ჭურები... აქ ყოფილა ძველი მაცხოვრებლები“(შ. ქურდაძე). 
,,ტყის პირია, ადრე ხნავდნენ, ახლა მინდვრადაა გაშვებული“.  
ტაგანაშვილის მიწა - ადგ; იხ. ფერაული მიწა.     
 ტყემლები - ადგ; სახნავი, სათესი ჩრდილო-დასავლეთით.  ,,ადრე 
სახნავი იყო, შემდეგ განაწილდა მოსახლეობაზე. ალბათ ბევრი ტყემალი იყო, 
ახლაც არის ნაკვეთებში“.      ტუკაძეები 
- ადგ. ტყე დასავლეთით. ,,აქ სახლობდა გვარი ტუკაძე. ახლა აღარავინ 
არის“(შ. ქურდაძე). ,,ბეკამთან ახლოს არის“(ნ. ლაცაბიძე).  1786 წლის 9 
ნოემბრის საბუთის მიხედვით ,,...დავით ჩხეიძის შვილმა გორგასალმა“ 
ნასყიდობის სიგელი მისცა აბაშიძე გიორგის თავისი ,,...სამკვიდრო ალალი 
ყმის ტუკაძე მამუკას მამულის“ მიყიდვის შესახებ. 1790 წლის 11 ოქტომბერს 
,,წიფელმა ქურდაძე ბეჟიტას შვილმა შიომ“ აბაშიძე ქაიხოსროს მიჰყიდა 
ტუკაძე ივანასეული მამული: ,,...ნასყიდობის წიგნი და სიგელი დაგიწერეთ 
და მოგართვით თქვენ, ბატონს აბაშიძეს ქაიხოსროს, ძმასა თქვენსა ევგენს, 
დავითს, შვილთა თქვენთა დავითს, პატას, სვიმონს, ვახუშტის, იოვანეს, 
ნიკოლოზს და იოსეფს, შვილთა და მამავალთა სახლისა თქვენისათა ჩვენ, 
წიფელმა ქურდაძე ბეჟიტას შვილმა შიომა, ძმამა ჩემა დათუამა და გოგიამა 
და შვილმა ჩემმან ბერმან, შვილმა და მამავალმან სახლისა ჩვენისამან. 
ასე და ამა პირსა ზედან, მას ჟამს ოდენს დაგვეჭირა და მოგყიდეთ ბატონის 
ჩვენის გორგასალ ჩხეიძისაგან მოსყიდული ტუკაძის ივანასეული მამული“.

 XVIII ს - ის II ნახევრის საბუთში ნათქვამია: ,,...ნასყიდობის წიგნი, პირი და 
სიგელი დაგიწერე და მოგეცით ჩვენ, მათიასაშვილმა მამასახლისმა ბერამა... 
შენ, ტუკაძესა ივანასა და მამუკასა, შვილსა შენსა თამაზასა... დამეჭირა და 
მოგყიდე ჩემგანაც ალალი ნასყიდი მიწა ნანაურში. იქით ბეჟანის ვენახისა 
მიდგმამდი, აქეთ [მამი]აურის მიწის მიდგმამდი, თავს ტუკაძის მამულის 
მიდგმამდი, ბოლოსა წყარომდი“.  

1804 წლის 22 ნოემბერს, ჩხეიძე სეხნიას მიერ, აბაშიძე გიორგისათვის 
მიყიდული არახჩიაშვილის ნაქონ ვენახს ესაზღვრება ტუკაძე გიგოლა. იგივე 
ტუკაძე გიგოლა ემოწმება აღნიშნულ ნასყიდობის წიგნს. 1804 წლის სეხნია 
ჩხეიძის მიერ აბაშიძე გიორგისათვის მიცემულ ნასყიდობის წიგნს ემოწმება 
ტუკაძე გიგოლა.   

ტუკაძისეული ვენახი - ადგ; 1795 წლის 20 ივლისს ყაზარაშვილმა ბინიამ 
მიჰყიდა გიორგი აბაშიძეს: ,,...ნასყიდობის სიგელი და პირი დაგიწერე 
და მოგეცი მე, სურამელმა სახასო ყაზარაშვილმა ბინია ურიამა თქვენ, 
აბაშიძე გიორგისა, ძმასა თქვენსა სვიმონსა, ძმისწულსა თქვენსა ლევანსა, 
ძეთა თქვენსა დავითს და მომავალსა თქვენისასა. როდენს დამეჭირა და 
მოგყიდე ჩემგანაც მოსყიდული ტუკაძისეული ვენახი თავის სამართლიანის 
სამზღვრებითა: თავს ივანეს ნაფუზრამდინ, ბოლო ჯაბადრიშვილის 
ვენახამდი, ერთი გვერდი იქით კდე, ჯაბადრიშვილის მიწამდი, მეორე 
გვერდიც ლომინას ვენახის მიდგმამდი“.    

ტუკაძეების მამული - ადგ; იხ. ტუკაძეები.     
ფარეშაშვილის ვენახი - ადგილი, იხ. ბარბაქაძის მიწა.   
ფერაული მიწა - ადგ; 1792 წლის 25 თებერვალს შიო წვერიანაშვილმა 
ნიკოლოზ აბაშიძეს მიჰყიდა ,,...ფერაული მიწა ორის დღისა. თავს 
პეტრე გვერეხაშვილის მიწის მიდგმამდინ, ბოლოს ტაგანაშვილის მიწის 
მიდგმამდინ, ერთი გვერდი კიკოლა ჩხეიძის მიწის მიდგმამდინ, მეორე 
გვერდი ღელემდინ“.    

ფილიშვილის ჭა - ადგ., ჭა;        
ქურდაძეების კალო - ადგ., ნაკალოვარი;     

ქურდაძეების მიწები – ადგ., სახნავი.      
ქურდაძის მამული - ადგ; სახნავი, სათესი. 1788 წლის ივლისის დამდეგს, 
თეიმურაზ ჩხეიძემ გიორგი აბაშიძეს მიჰყიდა თავის ,,ძმებისაგან ბარათში 
ნარგები გვერდისუბანს ქურდაძის მამულ-ალაგი, რისაც მქონებელია 
ვენახითა, მიწითა, წყლითა, წისქვილითა, ნასყიდითა, უსყიდითა, 
მთითა, ბარითა, შესავლითა, გასავლითა, ყოვლის მისის სამართლიანის 
სამძღვრითა...“.  ღელის მთები - ადგ., სახნავი   
  ჩოლაყაური//ჩოლოყაური - ადგ; მომდინარეობს ჩოლაყაშვილის 
გვარიდან. ჩოლაყაშვილი ჩხეიძის აზნაურის - არახჩიაშვილის ყმაა

. დასტურდება 1804 წლის 22 ნოემბრს ჩხეიძე სეხნიას მიერ აბაშიძე გიორგისათვის 
მიცემული არახჩიაშვილის ნაქონი ნახევარი ვენახის ნასყიდობის წიგნში, როგორც 
საზღვარი: ,,ბოლო და აქეთგვერდი კიკოლა ბუშისშვილი გრიგოლის მიდგმამდი, 
გზა ურმის შესავალი გვერდისუბნიდამ ჩოლოყაურის ბოლოზე“.    
 ცხელელაური - ადგ. სახნავი, სათესი. 1831 წლის 1 სექტემბერს, აქ ყარამან 
ჩხეიძემ პაატა კობალაძეს მიჰყიდა ორი დღის მიწა: ,,...ნასყიდობის სიგელი 

დაგიწერე და მოგეცი მე, თავადმა ყარამან 
ჩხეიძემ შენ, პატა კობალაძეს, შვილსა 
შენსა ივანესა და პავლესა და ძმისწულსა 
შენსა ანდრიასა და თევდორესა. ასე რომ 
დამეჭირა და მოგყიდე ცხელელაურში ორი 
დღის სახნავი მიწა. იქით ტურფსშვილის(?) 

მიწისმიდგმამდინ, აქეთ წვერიანაშვილის მიწის მიდგმამდინ, ჩემგან მოსყიდულისა 
თავს შარამდინ, ბოლოს ხოდაბუნამდინ“.

 სახელწოდება უნდა მომდინარეობდეს ცხელელაშვილის გვარიდან. 1584 
წლის ახლოს დოროთეოზ კათალიკოსმა იტრიის ეკლესიას სურამში შეწირა ,,...
გიორგი მეფისაგან მოსყიდული ძვირფასად... ცხელელაშვილი დათვია“ თავისი 
,,მამულითა, მიწა-წყლითა და სამართლიანის მზღვრითა“.  

ცხერელაშვილის ვენახი - ადგ; იხ. არახჩიანი.      
წვერიანაშვილის ვენახი - ადგილი, იხ. ბარბაქაძის მიწა.   
 წმინდა ეასტატეს ეკლესია - ადგ; სალოცავი სამხრეთ-აღმოსავლეთით. ,,აქ არის 
სასაფლაო, იკრძალებოდნენ ბებიაშვილები“.     
ხიდირბეგიშვილის ვენახი - ადგ; ვენახი. იხ კვირიაშვილის ვენახი.  
    ჭინჭარაული//ჭინჭარაულის წყარო - ადგ., წყარო სოფელში. ,,იტყვიან, 
აქ ჭინჭარაძე ყოფილა, იმას გაუკეთებია. ეს გვარი ახლა ჩვენთან აღარ არის“(შ. 
ქურდაძე), ,,აქ ჭინჭარაძეს უცხოვრია, მერე წასულა“(ნ. ლაცაბიძე). 1584 წლის 
ახლოს, დოროთეოზ კათალიკოსმა იტრიის ეკლესიას სურამში შეწირა ,,...გიორგი 
მეფისაგან მოსყიდული ძვირფასად... ჭინჭარაძე დათვია“ თავისი ,,მამულითა, 
მიწა-წყლითა და სამართლიანის მზღვრითა“.

 ამას გარდა დოროთეოზ კათალიკოსმა შეწირა ,,კიდევ ჭინჭარაული... ზუარი...“. 
 ჯაბადრიშვილის ვენახი - ადგ. ვენახი. 1785 წლის 27 მარტს ივანე კოჩაძემ 
სვიმონ აბაშიძეს მიჰყიდა ბეკამში გაღმა ვენახი, რომლის საზღვარი თავში 
იყო ჯაბადრისშვილი არდაზიანის ვენახი. ამას გარდა კიდევ მიჰყიდა ზაზა 
მათიასშვილისეული ვენახი. აქავ თავში საზღვარი ჯაბადრისშვილის ვენახის 
ორკომდე იყო. 

1785 წლის 27 მარტს, პაპა მათიაშვილმა სვიმონ აბაშიძეს მიჰყიდა ,,სამკვიდრო 
ვენსხი ბეკამს გაღმა, თავს ჯაბადრისშვილის ვენახის ორკომდინ“ . 

1785 წლის 8 აპრილს, ბეკმელმა ბეჟან მათიაშვილმა სვიმონ აბაშიძეს მიჰყიდა 
,,წყაროსთან გაღმა ვენახი“ შემდეგ საზღვრებში: ,,...თავს ჯაბადრისშვილის 
ვენახის მიდგმამდი, ბოლოს ფშნამდინ, ერთი გვერდი კიდე ჯაბადრისშვილის 
ვენახის მიდგმამდინ, მეორე გვერდი კიდე ჯაბადრისშვილის ვენახის მიდგმამდინ“.

 1795 წლის 20 ივლისს სურამელმა ყაზარაშვილმა ბინიამ გიორგი აბაშიძეს 
მიჰყიდა ტუკაძისეული ვენახი, რომლის საზღვარი ბოლოში გრძელდებოდა ,,...
ჯაბადრიშვილის ვენახამდინ, გვერდი იქით კიდევ ჯაბადრიშვილის მიწამდი“. 

ჯაბადრიშვილის მიწა - ადგ. სახნავი, სათესი.
                              სოფელი   ზ ე კ ო ტ ა
აბაზაძეების ტყე - ადგ., ტყე;       

ალაგინაშენი – ადგილი;       
 ახალი გზა – ადგ., გზა;       
 ბიჯნისურა – მდინარე;       
 გაბმული სერი - ადგ., ტყე;      
 გელაშვილების უბანი - უბასნი;      
გელაშვილების წისქვილი - ადგ., ნაწისქვილარი.     
 დაბლა ზეკოტა - უბანი  

დათვის წყარო - წყარო;       
 დათიკოს ახო - ადგ., სახნავი;      
 დიდმინდორი – ადგ., მინდორი, სათესი;    
 ეკლესიის მიწა – ადგ., სათესი, საძოვარი;    
 ვაკე მიწები - ადგ., სათესი, სახნავი;     
 ზედა ზეკოტა - უბანი;       
 ზეკოტის გზა - გზა;       
 ზეკოტის საურმე გზა - გზა;      
 ზეკოტის წყალი //ზეკოტის წყარო - წყარო;    
 თხილნარი - ადგ., სერი, საძოვარი;     
 თხილნრის ახოები – ადგ., სახნავი;     
კატიაანთწყარო - წყარო;       
კაჟნარების მიწები - ადგ., სახნავი;      
კაციაბიჭების უბანი - უბანი;       
კაციანთების მიწა - ადგ., ტყე ;      
კაციების წისქვილი - ადგ., ნაწისქვილარი;     
კაციაანთ წყარო - წყარო;        
კვირიაშვილების მსხლები - ადგ., საძოვარი;     
კლდეების მიწები - ადგ, სახნავი;      
კლდენანგრევი - ადგ., საძოვარი;       
ლექსიას მიწები - ადგ., სახნავი;       
მიტროს მიწები - ადგ., სახნავი.

თამაზ ლაცაბიძე

(gagrZeleba. dasawyisi ix. `xm~ 2023w.#42, #43 2024w.#2,#3,
#4,5,6,7,8,9,10,11,12,15,15,17,18)

(gagrZeleba iqneba)

toponimebSi gacocxlebuli    
istoriebi



23 seqtemberi,   2024  5xaSuris moambe

     ჩვენი მკითხველისთვის ცნობილია, რომ ხაშურის მუნიციპალიტეტს ახალი 
საგანმანათლებლო კერა შეემატა-კოლეჯი “ქართლი”, რომელიც პროფესიულ 
განათლებაზეა ორიენტირებული. რეზონანსი, მის გახსნასთან დაკავშირებით, 
მართლაც დიდია და დაინტერესება მთელი ქვეყნის მასშტაბით იგრძნობა. 
ჩვენ შევხვდით კოლეჯის დირექტორს, ქალბატონ ხათუნა ლობჟანიძეს 
და ვთხოვეთ, უფრო დაწვრილებით მოეთხრო კოლეჯის დღევანდელი და 
სამომავლო გეგმების შესახებ.

- საქართველოში პროფესიული განათლების საყოველთაო გეოგრაფიული 
ხელმისაწვდომობის უზრუნველყოფის მიზნით, 400 სტუდენტზე გათვლილი 
კოლეჯის ორიგინალური არქიტექტურისა და თანამედროვე სტანდარტების 
მქონე შენობა ხაშურში, საქართველოს განათლების, მეცნიერებისა და 
ახალგაზრდობის სამინისტროს მხარდაჭერით, საგანმანათლებლო და 
სამეცნიერო ინფრასტრუქტურის სააგენტომ განახორციელა. პროექტის 
ღირებულება 10 მლნ 200 ათასი ლარია. კოლეჯი „ქართლის“ შენობა პირველი 
დასრულებული სახელმწიფო ობიექტია ხაშურში, ზემო სერზე, „ახალი ბანას“ 
მშენებარე კომპლექსის ტერიტორიაზე.

კოლეჯის ახალაშენებულ შენობაში მოეწყო თანამედროვე ადმინისტრაციული 
საქმიანობის სივრცეები და სასწავლო აუდიტორიები, მაღალტექნოლოგიური 
მანქანა-დანადგარებით და ტექნიკით აღჭურვილი სახელოსნოები, კაფეტერია, 
ბიბლიოთეკა, სამედიცინო ოთახი, სპორტული, საკონფერენციო და სააქტო 
დარბაზები, რეკრეაციული შიდა და გარე ზონები. შენობა ადაპტირებულია 
სპეციალური საჭიროების მქონე პირთათვის.

კოლეჯის მისიაა ქვეყნის სოციალურ-ეკონომიკური განვითარების 
ხელშეწყობის მიზნით,  ადგილობრივ და საერთაშორისო შრომით ბაზარზე 
მოთხოვნადი მაღალკვალიფიციური კადრების მომზადება ტრადიციული 

ხელობებისა და თანამედროვე პროფესიების მიმართულებებით, 
კურსდამთავრებულთა დასაქმება-მეწარმეობის ხელშეწყობა.

კოლეჯი მულტიპროფილურია, სადაც უკვე მიმდინარე წლიდან 
განხორციელდება ხაშურის მუნიციპალიტეტისა და შიდა ქართლის 
რეგიონის საჭიროებებზე მორგებული, დასაქმება-თვითდასაქმების მაღალი 

პოტენციალის მქონე სხვადასხვა პროფესიული პროგრამები.
კოლეჯმა,  პროფესიული განათლების სისტემის რეგულაციების შესაბამისად, 

ოფიციალურად მოიპოვა პროფესიული მომზადების პროგრამების პირველი 
ნაწილის განხორციელების უფლება და მზადაა მიმდინარე წლის შემოდგომით 
პირველი სასწავლო წლის დასაწყებად.

საქართველოს პარლამენტის
არჩევნებში მონაწილე პარტიების

საყურადღებოდ!

„საქართველოს საარჩევნო კოდექსის“ და ასევე, საქართველოს
კომუნიკაციების ეროვნული კომისიის დადგენილების (2012 წლის
15 აგვისტო) შესაბამისად, 24 ოქტომბრის ჩათვლით, წინასაარჩევნო
აგიტაციისა და წინასაარჩევნო რეკლამის განთავსებისათვის, გაზეთში
„ხაშურის მოამბე“ გამოყოფილია ფართობი. კერძოდ: ფასიანი

რეკლამისათვის გაზეთის მე-4 გვერდი (988 კვ.სმ), უფასო რეკლამისათვის
კი გაზეთის მე-5 გვერდის ნახევარი (494 კვ.სმ.).

ფასიანი რეკლამის შემთხვევაში,
ერთი კვადრატული სანტიმეტრის
ღირებულება შეადგენს 20 თეთრს

(ერთი გვერდი - 197 
ლარი და 60

თეთრი).
A3 და A4 ფორმატის 

ჩანართის შემთხვევაში 
(თუ ჩანართი 
გამზადებული

სახით მოაქვს 
დამკვეთს და 
რედაქცია მხოლოდ 
ქსელში გავრცელების

ვ ა ლ დ ე ბ უ ლ ე ბ ა ს 
კ ი ს რ უ ლ ო ბ ს ) 
კ ვ ა დ რ ა ტ უ ლ ი 
სანტიმეტრის ფასია 15

თეთრი, ანუ A3 ფორმატის შემთხვევაში - 148 ლარი და 20 თეთრი, A4
ფორმატის შემთხვევაში - 74 ლარი და 10 თეთრი.

ზემო სერის ტყე-პარკის ახალმა ღია ამფითეატრმა 
სიმღერისა და ლექსის საღამოს უმასპინძლა

საღამოს უძღვებოდა პოეტი ნანა ცინცაძე.
ღონისძიებაში მონაწილეობდნენ: თამრიკო მეჭიაური, თორნიკე 

ტატიშვილი, ნინო უძილაური, თამარ ალადაშვილი, ანსამბლი „თორდა“, 
ნინო ახვერდაშვილი, გიორგი ჯმუხაძე, ლალი ხუროშვილი, გიორგი ჩიქოვანი, 
ბარბარე ქოქაშვილი, მარიამ ბიგვავა, შორენა თალაკვაძე, ვაჩე რაინდელი, 
თამთა ყიფიანი, ნაირა შერმაზანაშვილი, მარიამ ობოლაძე და „M Studio“

ღონისძიებაზე მისასალმებელი სიტყვა წარმოთქვეს ხაშურის 
მუნიციპალიტეტის მერმა თენგიზ ჩიტიაშვილმა და მერის მოადგილემ 

ზვიად გოგუაძემ.
ღონისძიების საპატიო სტუმარი იყო ხაშურისა და ქარელის მაჟორიტარი 

დეპუტატი ზაალ დუგლაძე.
ღონისძიების ორგანიზატორი იყო საქართველოს კულტურისა და სპორტის 

სამინისტრო.
მხარდამჭერები-ხაშურის მუნიციპალიტეტის მერია, მერიის განათლების, 

კულტურის, სპორტის სამსახური, კულტურის ცენტრების გაერთიანება.

(dasasruli VI gverdze)

- პროფესიული განათლება -

კოლეჯი „ქართლი“ -ახალი საგანმანათლებლო 

კერა ჩვენს ქალაქში



23 seqtemberi,  2024   6xaSuris moambe

a(a)ip xaSuris municipalitetis gazeTi `xaSuris moambe~. direqtori da gazeTis redaqtori giorgi gogalaZe, 

 misamarTi: xaSuri, tabiZis quCa #2. telefoni: 24  30 27.

  E-mail Khashurismoambe2015@gmail.com  mimRebis dasaxeleba: xazinis erTiani angariSi, saidentifikacio kodi 
443860984, saxelmwifo xazina TRESGE22, saxazino kodi: 749547499.  

          D-iT moniSnuli statia ibeWdeba dakveTiT        gazeTi  ibeWdeba TbilisSi.       

2 სექტემბრიდან დაიწყო რეგისტრაციები შრომით ბაზარზე პრიორიტეტულად 
მოთხოვნადი პროფესიული მიმართულებების პროგრამებზე:

 ხელით ელექტრო-რკალური შედუღება; 

 ზოგადი ელექტრო სამონტაჟო სამუშაოები;
 კომპიუტერის ქსელური და პროგრამული მხარდაჭერა;
 საავტომობილო შიგაწვის ძრავების კვების სისტემის სერვისი; 
 სანტექნიკური სამუშაოები; 
 ხე-ტყის დამზადება და ტყის დაცვის სამუშაოები. 
აღნიშნული პროგრამები მოკლევადიანია (3-6 თვემდე ხანგრძლივობით), მათი 

თემატიკა მოიცავს თეორიული და პრაქტიკული სწავლების კომპონენტებს, 
რითაც უზრუნველყოფილია უმოკლეს დროში კონკრეტული მიმართულებით 
კვალიფიციური სპეციალისტების მომზადება. პროგრამებზე სწავლა შეუძლიათ 
მინიმუმ საბაზო განათლების მქონე პირებს - ახალგაზრდებს და ზრდასრულებს, 
შეუზღუდავად ასაკისა. 

მიმდინარე ეტაპზე გამოცხადებული პროგრამებიდან, მხოლოდ სატყეო 
მიმართულების პროგრამის პრაქტიკული სწავლება განხორციელდება კოლეჯის 
პარტნიორ ორგანიზაციაში - საქართველოს ეროვნული სატყეო სააგენტოს 
შიდა ქართლის რეგიონალურ სამსახურში, სხვა ყველა პროგრამის თეორიულ-
პრაქტიკული კომპონენტების სწავლა განხორციელდება სათანადოდ აღჭურვილ 
კოლეჯის აუდიტორიებსა და სახელოსნოებში. 

გამოცხადებულ პროგრამებზე სწავლა უფასოა - სრულად ფინანსდება 
სახელმწიფოს მიერ.

პ რ ო გ რ ა მ ე ბ ი ს 
გ ა ნ ხ ო რ ც ი ე ლ ე ბ ა 
უზრუნველყოფილია 
შესაბამისი დარგის 
მაღალკვალიფიციური 
მ ა ს წ ა ვ ლ ე ბ ლ ე ბ ი ს 
მიერ, რომელთა 
ძირითადი ნაწილი 
ა დ გ ი ლ ო ბ რ ი ვ ი ა - 
ხ ა შ უ რ ი ს 
მ უ ნ ი ც ი პ ა ლ ი ტ ე ტ ი ს 
მოქალაქეა.

სწავლის დასრულების 
შემდეგ, წარმატებულ 
კურსდამთავრებულებს 
გ ა დ ა ე ც ე მ ა თ 
ს ა ხ ე ლ მ წ ი ფ ო ს 
მიერ აღიარებული 
პ რ ო ფ ე ს ი უ ლ ი 
გ ა ნ ა თ ლ ე ბ ი ს 
დ ა მ ა დ ა ს ტ უ რ ე ბ ე ლ ი 
დოკუმენტი - 
სერტიფიკატი.

გარდა სწავლა-
ს წ ა ვ ლ ე ბ ი ს 
ხარისხიანი პროცესის 
უ ზ რ უ ნ ვ ე ლ ყ ო ფ ი ს 
სისტემისა, კოლეჯში 
ასევე შექმნილია 
წ ა რ მ ა ტ ე ბ უ ლ 
კურსდამთავრებულთა 
დ ა ს ა ქ მ ე ბ ა -
თ ვ ი თ დ ა ს ა ქ მ ე ბ ი ს  
მ ხ ა რ დ ა ჭ ე რ ი ს 
სერვისები. 

ხ ა შ უ რ ი ს 
მუნიციპალიტეტში მიმდინარე თუ სამომავლო მასშტაბური სტრატეგიული 
პროექტები ქმნიან დიდ საბაზრო პოტენციალს დასაქმების მაძიებელთათვის 
და, ამ ფაქტის გათვალისწინებით, კოლეჯის მიერ შემუშავებული 
და განხორციელებული პროფესიული პროგრამების კვალიფიციურ 
კურსდამთავრებულთა ბაზა მნიშვნელოვანი ადამიანური რესურსი იქნება 
შიდა ქართლის რეგიონისა და ხაშურის მუნიციპალიტეტის მასშტაბით 
ინფრასტრუქტურული სამუშაოების განმახორციელებელთათვის. 

პროფესიული მომზადების პროგრამების განხორციელება მხარდაჭერილია 
ადგილობრივი და ქვეყნის მასშტაბით ფუნქციონირებადი ბიზნეს 
და საჯარო სექტორის მხრიდან: კოლეჯს უკვე აქვს გაფორმებული 
ურთიერთთანამშრომლობის 20-მდე მემორანდუმი სხვადასხვა დარგის წამყვან 
დაწესებულებლებთან და უწყვეტ რეჟიმში გრძელდება ქსელის გაფართოება 
პარტნიორებისა, რომლებიც განიხილებიან არა მხოლოდ როგორც 
კურსდამთავრებულთა დამსაქმებლები, არამედ პროფესიული პროგრამების 
შემუშავება-სწავლებასა და ერთობლივი პროექტების განხორციელებაში 
ჩართული მხარეები.

კოლეჯის სამომავლო გეგმები -  კოლეჯის თანამშრომლებისა და 
სტუდენტებისათვის უსაფრთხო და ჯანსაღ გარემოში მუშაობის, სწავლისა და 
განვითარების თანაბარი შესაძლებლობების უზრუნველყოფა, თანამედროვე, 
მაღალი სტანდარტების, ინკლუზიური და მდგრადი პლატფორმის შექმნა 
საგანმანათლებლო მისიის შესასრულებლად, რომელიც ეფუძნება ძირითად 
ფუნდამენტურ ღირებულებებს: კეთილსინდისიერებას, პროფესიონალიზმს და 
განვითარებაზე ორიენტირებულობას

  თუ გსურთ უმოკლეს პერიოდში დასაქმება-თვითდასაქმება, იპოვოთ საქმე, 
რომელიც თქვენია - აირჩიეთ სწავლა კოლეჯ „ქართლში“: დარეგისტრირდით 

პროფესიული მომზადების პროგრამებზე 
დისტანციურად ვებ გვერდზე: www.vet.
emis.ge ან კოლეჯში ვიზიტით.

პროფესიული კოლეჯი „ქართლი“
მისამართ: ხაშური, ახალი ბანას ქ.#15.
სამუშაო საათები: ორშაბათი-

პარასკევი, 10:00- 18:00
ელ.ფოსტა: info.qartlicollege@gmail.com
ტელ.: 577 004 114ფბ: https://www.face-

book.com/Qartli.college.vet
კოლეჯში სწავლის დაწყებამდე, 

კოლეჯამდე ასასვლელი გზის 
კეთილმოწყობა და ტრანსპორტით 
უზრუნველყოფა მხარდაჭერილია 
ხაშურის მუნიციპალიტეტის მერიის 
მხრიდან.

(dasasruli)

- პროფესიული განათლება -

კოლეჯი „ქართლი“ -ახალი საგანმანათლებლო 

კერა ჩვენს ქალაქში


